
. bšumaihun d hiia rbia nukraiia mn almia d nhura iatiria d `lauia ukulhun `ubadia
hazin hu  raza usidra qadmaia d šuta haita qadmaita d huat mn laqadmia kd hua
pira bgu pira  ukd hua aiar bgu aiar ukd hua mana rba d `qara d hun  minh mania rurbia
kabiria d npiš ziuaihun ukabir  nhuraihun d `niš  qudamaihun lahuabh bpira rba
d npiš usaka litlh d ziuh npiš  mn  mimra d puma  unhurh kabir mn `štaiuiia bspihata
d huabh bhanath pira hun minh alip   alip piria d lasaka uruban ruban škinata
d litlaiin  miniana d huabh bhad  had pira alip alip  tiria d lasaka  uruban  ruban
škinata d litlaiin  miniana d qaimin umšabin lhak mana rba d `qara d šria
baiar rba d alahia d `it bgauh d iardna d mia hiuaria d mn mana rba hun d rihaiun basim
d bh marhin kulhun šaršia d nhura uziua rba qadmaia hua iardna rba d saka uminiana
litlh d `lauh qaimia šitlia hadin urauzin d kulhun btušbihta mlin  uqaimin  mn
riš  briš umn iardna rba hun iardnia d saka uminiana litlun kd hua pira bgu pira  ukd
hua  aiar  bgu aiar ukd hua iura rba d ziuh unhurh npiš ukabir d `niš  qudamh lahua
d minh hua  iardna rba d mia hiia d hiia minh dilh hun `štpun larqa d aiar d bh škan
hiia  napšaihun  uqaiim  hiia  napšaihun  barmu mana  rba d minh hun  ubun  buta
lnapšaihun bbuta qadmaita hua `utra mqaima d hiia qiriuia hiia tiniania uap hun
`utria d saka uminiana litlun d mn hiia iardna hua kd iardna qadmaia `štpia  larqa
d nhura  u`tqaiambh hiia tiniania uhinun hiia tiniania `utria qrun  uškinata
qaiim  uiardna qrun d `utria `tqaiambh hun `utria tlata d buta bun mn hiia  tiniania
uškinata  baiin d nišaun  lnapšaihun  uma d `utria tlata  bun  mn  hiia  tiniania
`hablun  umitmilkia  uškinata mšauia bun uamrilh labuhun  umšaililh uamrilh
labuhun hazin iardna d mia hiia d hazin šanai urihaiun d hazin basim ukabiria `utria
d `tqaiambh anat hu d qrit `u `utria dilak hinun d `tqaiambh malil  hiia  tiniania
l`utria  tlata d nimarlun ana d abukun ana hiia qrun uiardna d hiia hu uanatun
bhailaihun d hiia  huaitun uamrilh hbalan mn ziuak umn nhurak  umn  ma d bak
d nizal  un`hut  atutia hapiqia mia uškinata niqrilak ualma nišauilak ualma  nihuia
dilan udilak uanin nitqaiambh uanin nitibbh u`utria nišauibh dilan udilak nihun
ušum  hiia  l`iadkar  ubismat  `lh uamar d `tilun  ukd haizin  amar  lrbia
labismat  u`l hiia la`tkišrat u`lauh buta bun ušabuia lmana rba d šria  bpira
rba  haizak  qam mana rba bziuh unhurh u`qarh uqiria lkbar rba d hu kbar ziua  šumh
nbaT  iauar  br iupin iupapin sam mana smira gupna d kulh hiia d mitraham  `l  `utria
bgiuat  `qara  uamarlh anat `traurab u`l `utria hzia `utria mahu d abdia  u`l  mahu
mithašbia  uamria  alma niqria uškinata nišauia kd `utria rurbania bnia  nhura
anat manda d hiia mibismat `lak d `utria d nhura šbaq nhura uazbar anpaiun lhšuka
uliama  rba d sup  ulhabara gahia ulmia aklia hambalia  latra d kulh sahria
d bqala  rama  mamllia  u`šata `kilta mamlilabh hu `utra d hiia  šidqa  naTar
ulahuabh hasir ubSir tum tna uamarlh hzia manda d hiia d `utria d nhura  `l  mahu
mitimlik  libaiun  mahu `štagašlun uazbar anpaiun latra d kšaša umšaša  litbh
latra d litbh mia hiia ulašariabh Sauta u`utra d hiia šidqa nTar ltlata zibnia malil
mania brabtun ulmanda d hiia amria anat hu malka d `utria maria kušTa mšauianun



d `uSria  `l  almia d nhura  kulhun šaliTnak `l  `utria  kulhun d nhurai d škina
bškinata u`l almia titaiia d hšuka anat hu d `tilia ušihatlh lalma hanath qdum
lalma hutlh mn qudam d nizlun `utria nibdun mindam d `lauaiun snia ulašapir u`l hiia
lamitakšar  `lak  manda d hiia labasim aminTul d anat hu d mtasnit `utria  uramit
dirka utarSit kudka uanin kd qrainak `l mahu qrainak aminTul d anat kd qr`it  ušihit
umšauit lhazin qrita malil manda d hiia uamarlh lmana rba kabira kd baiinak lman
`hizia  ukd akSalia `l man nihuilia ruhSana tirat d huat minaikun `l  mahu  `simka
malil  mana brabuth ulmanda d hiia d nimarlh anat minan latipsiq uatin luatak  anin
kul d anat amrit lqudaman triS uanat luatan mitqaimit umn luatan  latipsiq  uanin
luatak  anin d hiia `lak bTabuta `timlun uadiauria nSablak  nSabulak  `utria
nihia  umqaimia d nihuilak adiauria tum nSabulak adiauria `utria nihia  umqaimia
d hinun   nitqaimun bnak d hatam  bnak   niqrun  qala d hiia  unihun   tangaria
d mitangria  umasqia  tangarutun  lbit  riš briš hu  rba  `hablh ziua  unhura
uaTpilh `l d `tlh `hablh lbuša rba d šanai usaka litlh birka  bbirkta  rabtia
d `tibrikuba rurbia aba šauiuia d `utria umzauid zuadia lrahmh bpaqadta d pira  rba
d `qara  kušTa  nisbit minaihun uasgit bithiia `tit hiia mšaililia `l mana d minh
`tniSbit kd bTabu rbia `tit haizin nSiba niSubtak hiia  urabutun  lmanda d hiia
amria  hzit manda d hiia `utria mahu d abdia mahu d abdia `utria umahu d mhašbia `l
dh udh hzit d šbaq bithiia uazbar anpaiun latar hšuk  šibqu  lSauta d hiia
uSauta d hšuka rhim šibqu latra d ziua unhura uazal rihmuia ldaura baTla šibqu
lhaliuta  uazal mariruta rhim azal rhim mariruta d haliuta litbh šibquia
liardna d mia  hiia uasgun lmia tahmia asgun uasgun `l nura d iaqda šibqu  l`šata
haita  uazal `šata `kilta rhim rihmu l`šata `kilta urihmu lnura d iaqda ha  hzia
manda d hiia d hada `utria abad hzia d abad u`tria huabun hasir ubSir  nidihiia
lalma  unišibqh man nihuibun sidra man sidra nihuibun uman  niparqinun  mn
hasir  ubSir  man  niparqinun  mn husrana d hinun  `bduia  mn  napšaihun  man
našminun qala d rbia d iatbia bit tušlima malil uamrilh hiia l`utra zriza umzarza
lau  mn qudam d nihun `utria anat hua nSiba niSubtak mn qudam d nihun  `utria
d qruk rbia upaqduk uqruk upaqduk rbia uzarzuk upaqduk ušadruk ušalTuk `l kul
Sbu  paqduk  `l  škinata u`l tiria qurbia d atar ksuia šalTuk `l  `utria  kasiia
d qaimia  umšabia  lrurbia šalTuk `l iardna d rurbia u`l mia  hiia  urauzia kd
paqid  rurbia  hua nSablak `utria nSablak padibria `utria nihia umqaimia kd haza
amarlia hiia sigdit ušabit lrurbia šabatinun lhiia rbia d hiia nSablia niSubta
uniSubta d hiia  nSablia u`hablia adiauria barit btušbihtai `l d qaiimna  batar
ksia  barit b`rutai bmanda d hiia d `hablia baniba btušbihtai `l  kul  Sbu
d atar  ksia  baniba b`rutai uainai azbrit `l mardia mn qudam d nihun  `utria  ana
asgit  latar hšuk `l d qaiimna bit hiia uhzaitinun lmardia  uhzaitinun  ltiria
hšuk  hzaith l`umqh d kulh d hšuka hzaitinun lhambalia ulmarh d dauria  haška
hzaitinun  lqarabtania d bhšuka  mitqabria  hzaitinun  ltiria  iaqdana kd iaqdia
umhababia  iaqdia  umhababia  bišia umitmilkia `l hasir  ubSir  hzaita  lhiuat
niqubta kd bhšuka ubbišuta mamlala mamlala bbišuta  ubharšia  upudria d abda
mamlala  bhukumat  hrara u`l zipa iatba hzaith ltiria hšuka ulširiana d arqa
siniauis kd d hun  hzaitinun lmia  siauia d bgauaihun d salqia  urahtia
umitapkia  kul d darikubun maiit ukul d hazilun mitiqlia hzaitinun  ltaninia d rmin
bgauaihun  umitapkia hzaitinun ltaninia d gaunia gaunia uznia znia hzaitinun  `l
markabatun d hšuka d lhdadia  ladamia hzaitinun lmardia bišia  umarkabatun kd
iatbia  hzaitinun lmardia bišia kd bzaina d bišia mitlabšia bzaina mitlabšia d bišia
u`l  biš  mithašbia  `l atar nhur ana kd hzaitinun `hidrit lbit  abu  lqudam  hiia
qamit  uamarilun ana kd d hzit amarilun `l mlik hšuka uamarilun `l dh udh kd d hzit
lqudam  hiia  amrit  ana  haizin `iasgia lhak dukta  latra d hšuka  ubhšuka
d `uSba d nhura  litbh `l širiana d mia d arqa d hšuka d rahtia  usalqia  umitapkia
ukul d darikbun  maiit ukul d hazilun nitiqlia `saq lrbia `mar d mna hšuka hua umna
hua hšuka umna hun daiaria d `tbh mna hauian `bidatun d hazin saina umdahla umna



hua  husranun d hazin npiš hzuth saina umdahla d kulh hqiqia mlia  kulh mlia
hqiqia  mna  hun buria rurbia bišia d `tbh biaqdana iatbin mna  hun  mia  siauia
d haizin rahtia  umitapkia d kul d darikbun maiit ukul d hazilun mitqlia  mna  hun
titinia d rmin bgauaihun umitapkia mna hun markabatun umna hun  bišia d `tbun
mna  huat hiuat niqubta d gaunia gaunia uznia znia kd haizin `mrit qudam  hiia
hiia  abahatai mitar `tar ulahsar mida iadin hiia hiia iadin ušidqa  naTrin  mida
iadia  hiia  uamrilia ata d naprišak manda d hiia `utra zriza umzarza mn  qudam
d nihun  almia kulhun hazin pira rba hua kd hua pira rba bgu pira rba hua malka  rba
d nhura d `qara mn malka d nhura rba d `qara aiar ziua rba hua umn aiar ziua rba huat
`šata haita umn `šata haita nhura hua bhailh d malka d nhura hiia upira rba hua  hua
pira rba huabh iardna hua iardna rba hun mia hiia hun mia `ria urauzia umn mia
hiia  anin hiia huainin huainin anin hiia haizak kulhun `utria hun ana  qudam
hiia  `mrit kd anatun hiia huaitun hšuka haizin hua haizin hua hšuka haizin  hua
hasir  ubSir kd haizin amarilun hiia bTabuta hun hiia hun bTabuta  ulmanda d hiia
amria  anat  `utra zriza u`utra zriza umzarza anat `utra zriza  laiadit  hšuka
uhaizin  hua haizin hua hšuka haizin hua hasir ubSir kd haizin  amarlia  hiia
ana  `štalTit  mimar kd d hua `mrit lhiia rbia ulhiia d mn laqadmia hun  `u  ana
la`mrit  `la  lahuia  ana mn rurbia kd ana huit mn rbia hiia  hinun d aprišulia kd
d huat  hiia brabutun amrilia btušbihtun šaliTnak `utra zriza `utra zriza umzarza
šaliTnak  `utra  zriza  lmimar kd d huat  laprišinun  l`utria  kasiia  laprišinun
lkulhun  bhiria kd d hun `utria d atar ksia kd haizin amarlia hiia ana malalit
btušbihta d rurbia bhaduta d hiia rbia bma d hiia amarlia anat `utra qum azil  lbit
rbia  dukta d iatbia rbia d nimarulak `l dh udh kd haizin amarlia rbia ana  asgit
lbit rurbia dukta d iatbia rbia dukta d Tabia hatam šrin qamit qudamaihun ana  bit
d `marlun kd d huat  mn laqadmia kd ana bit d `marlun hinun uhananun  unišqun  uqaimun
batrai  uamria šaliTnak kbar ziua `utra niha umqaima šaliTnak kbar ziua  `utra
mqaiim  rahmh šaliTnak  `utra zriza `utra zriza umqaima  šaliTnak  `utra  zriza
lmimar kd d huat lamaprišinun l`utria kasiia kd tizal lhak atra taprišinun  lrahmak
taprišinun  lbhiria  zidqa  gubria  kšiTia umhaimnia d nimarlak  `l  dmut  `qara
d haizin  miSra lnhura lahualh lahualh miSra lnhura ula`tauda `mat hua  lahua kd
d lahua  nhura  ulahua kd d lahua ziua hua lahua kd d lahun  rurbia  miSra  lnhura
lahualh lahua kd d lahun mia mia mn hšuka mqašašia mia mqašašia mn hšuka lika d saka
litlh ulitlh miniana d nimarlak kma hua kd d lahun `utria `utria  mn  hšuka
mqašašia `utria mqašašia mn hšuka uqašišia mn daiaria d bh qašiša Tabuta mn bišuta
d atar  hšuk  qašiša  nihuta mn mriduta d atar hšuk qašiša `šata  haita  mn  `šata
`kilta d atar  hšuk qašiša tušbihta mn haršia upudria d bnh d biša  abdia  qašiša
iardna  tlitaia mn mia aklia d atar hšuk qašiša sibruta mn dh udh d bišia  abdia
d atar  hšuk  qala d `utria qašiš mn bišia rurbia d atar  hšuk  amarnalak  `l
qadmaia d nimarlak `l tiniana hazin hun qašiš kursia niha mn kursia marda qašišia
drašia  usidria mn haršia d hiuat niqubta d mdahla qašiš kana d aiar sagia  mn
mimra d ruha amra amarnalak `l tiniana nimarlak `l tlitaia kd d hun qašiša bhaq
ziua  mn  ruha kd d huat hašabta d `utria kulhun qašiša mn rala marda  miSra d Tabia
qašiš  mn marh d kulh atar hšuk qašišia bhiria zidqa mn qiriata kulhin d hšuka kd
d hauin kd haizin amarlia rbia kd haizin amarlia rurbia abahatai d niSbun kd haizin
amarlia rbia ana piršit mn `uSrai kd mn `uSrai piršit d `marlun hšuka haizin
hua hšuka umn mahu `tigbil mn dukth kd rbia anatun bhiria hšuka alma labaTil
hšuka alma labaTil u`tirhiS pasimka mn riš briš mn qudam d lrbia ana `marlun hinun
rbia  amarlia ia `utra sdira `utra sdira umsarda ia `utra sdira  `utra  mqaiim
rahmia Taba bTabuth lahuabh hasir ubSir Taba bTabuth mqaiam mn riš briš Taba
bTabuth širšia nSiba mn dukth Taba bziuh iaqid mia ksiia  blbušaihun  pugdamia
kasiia  ks`iia unTiria bsidraihun mia bqira larbia hšuka bnhura lamitimnia
hšuka bnhura ulamanhar daura haška daura haška lamanhar umia tahmia  larauzia
mitar  tar  hšuka udaiaria migbal gbal migbal gbal hšuka ukd d gbal  aiak d mnasia



hailh bbišuta d mhašib  hu bkana d napšia mistar hu  mistar  bkana d napšia
ukulhin  `bidath baTla baTlia bnia hšuka umitqaimia bnia rurbia  baita d bišia
baTlia  udaika  `šata  akla  haršaiun maitia udaikia aminTul d lau  mn  qdim  hun
`bidatun  misap saipa ušurubta d hiia mitqaima mn riš briš hauia šuta  haita
lmanhiralh ldaura baTla kd haza amarlia rbia `triS libai lsamkia  ana  bhailaihun
d rbia  malalit  `mrit ušabit lrurbia kd bdilkun Tabia lahuatabun bišuta  ana  haizin
`zal  lhak dukta kd haizin bit d `mar hiia rbia amrilia baTinta biTnat  btiniana
qum  hutlh lalma  bhailak dilak nihun `utria ub`rutak  nitqaimun  rurbia  rbia
brabutun anpiš ziua `hablia anpiš `hablia ziua uanpiš nhura aluin `hablia zakuta
d mnaTralia  mn  kul d snia `hablia lbuša rba d npiš usaka litlh `hablia  lbuša  rba
ušauiun  rba mn riš briš `hablia margna d mia hiia gauaza d mitkabšibh mardia
`hablia  klil  `šata haita d šanai umanhar mn kul dmu zarzun bmzarzutun  hananun
unišqun kd rurbia  amrilia  `lil  `l  mardia d hšuka d `lan  lbiš  mithašbia
mithašbia  bbišuta ubiša bkinh nistar biša nistar bkinh umn miniltak  dilak
latihuia  `lh amrilia Taba bTabuth nisaq nihizia latar nhur biša  bbišuth nisaq
ltiria  hšuk  miqria  qr`iia qalia umihšib hšibia mamlalia kulhun atia  hda  qala
umapriš `l qalia kulhun atia hda mamla umapriš `l mamlalia kulhun atia hda  gabra
umapriš  `l dh udh kd haizin amarlia rbia ana bhailaihun asgit latar hšuk latra
d šrin  bišia uldaura d kulh mhamblia latra d taninia uldugia d `šata akla  ladugia
d nura d saliq  alukin maTia mihSia qr`iia `zlit uaškitinun lburia  mardia d hšuka
`zlit  uaškitinun lburia mardia d hšuka `zlit uaškitinun d kulhun bbišuta  mithašbin
qaimia umithašbia bbišuta uqaimia uzaina hašlia qaimia hašlia zaina u`l Tabia
lbiš  mithašbia  mithašbia bbišuta ubihdadia  mitmilkia  mitmilkia  bihdadia
uamria  maka  alma hurina d palig plugta balman `u aka d gabir minan niqum  minh
nipdar  unihzia d mna hua mna hua daurh ualma baita hazin dilan hu  kulh ulitbh
plugta  balman maka d npiš hailaiun mn buria ulika d npiš hailaiun mn malakia
d atran  kulhun  haišia ubahšia ukulhun bihdadia mitaqlia  ruha  radašta  `uSra
nkila d kadba `uSra d ruha kadabta d kulh haršia mlia kulh mlia haršia umlia pudria
hukumta iatba hiuat nuqubta ruha humra kd gdula briša msatra iatba uabda haršia
d kadba  h` ukumra ubhukumta hadra kd haiša ubahša ruha mrandidabun bharšia d kadba
umasba  bharšia  bišia d h` bgauaihun mgalala kd haiša umitrandidabun  bharšia  ruha
`dit  `l  dh udh lruha man amarla lhasirta bSirta man apriša lkadabta  lnuqbta
`mh d burh napla man apriša lkadabta d gbar nukraia asgia lka qamat kadabta  h`
humra kulhin atat uaškatinun lburia rurbia kd iatbia atat uaškatinun kd kulhun
bzaina mlabšia kulhun mlabšia bzaina uqudamh d mlik hšuka iatbia mlik  hšuka
bgabaruath mitnahazba bškinth uamar miaka d gabir minai d pahlilh kulhun almia  `u
miaka d gabir  minai  niqum  minai  nipdar d miklh Turia d bhimSa d himtaiun
lamištka kulhun rbia ugabaria hinun usahraiun udaiuaiun kulhun ldilia pahlia
qaimia  upahlilia ukul ium ldilia sagdia kd haza amar mlik hšuka ruha  nadat  mn
kursia  gahia ubakia ruha h` ukulhin humra ruha lbra mimar utaudh lmlik  hšuka
`ka d rab  minak uhailh miatar mn kulhun almak `ka alma d npiš  mn  dilak d rurbia
bgauaihun  iatbia  rurbia iatbia bgauaihun ubaira dmutaihun mn almia kd haza
`mrat  namrus  qudamh d Tura napla `l atrh `tlh blbušia  hua  malaiia d alma  `mrat
bmrirth bišta  rabtia  bbišuta ugasia ušadia himta hamima  lnura  damia  `timlik
bbišuta uknap gunda napla
gunda  napla  knap uamar d `qum `saq mn atar hšuk `iasrikh lzinqai  barqa  u`qra
ubhablai `klh lkulh alma `srup bsiruptai urminun lrurbia mn  kursiaiun `mrar
biša bbišuth pihth lpumh mhambla pihth lpumh saria d atia riha d sruth pihth lpumh
saria d hauia mlaiia d alma  ana d hzaith `tahzilh blbuša d rurbia blbuša d rurbia
`tahzilh d npiš usaka litlh kd `tahzilh bziua  napša d npiš umitiatar mn almia
ahuith margna d mia  hiia d abahatai   `hablia  hauith margna d mia  hiia
d mitkabšibh mardia  ahuith klil `šata haita d hazilh sahria  umdahlia kd `tahzilh
lnamrus  hbal  hbal  qaria kd `tahzilh lgabara kulhun  gundia  `tbadruia kd



`tbadruia  gundh hu  šaribun bšurbath šarbun bqarabtania d zaina  qabalh nasbia
šaribun  bsahria udaiuia uhumria uliliata kulhin qam uasiph lkulh alma  hbaq
bkulh hailh upalgh d pumh ubarqa qbar trisar niskia apra nsib ubla mn  atar  hšuk
balinun  lmia  siauia  ubalinun lkulhun sahria udaiuia d bun  ulhumrh uliliath
kulhin  uqam  uasiph lkulh alma ainh bdma raiga ulibh btinihta  qam  libh qam
btinihta d qam  riqin balma tnit `tahzilh bqala d rbia taga mn rišia npal kd npal
taga  mn  rišia  mirth barqa mitgarara btiha d npaq  mn  pumh qaimia  Turia
ubašlia  qaimia ubašlia Turia bzihirh d mn puma d `ur npaq `tahzilh bhalh d rbia
d abahatai  `hablia  `tahzilh bhaila d rbia mn tiha maTia  lilbušai kd mn   tiha
lilbušai maTia dihkat `šath d iaqda `šath d iaqda dihkat hbaq bihbaqh uarqa bla kd
hbaq ubla arqa šurh `l tar širiana d hšuka npal kd šura `tgna bširiana d hšuka
hšuka  kulh minh gbal haizak tar hšuka tar uligTh blibh blibh ligTh hšuka kana
d minh hua  nsabtinin  lainh ukapuninin  llibh šarinin  lilupath umradinun
lkabarh karsh bm`iia atnath uapth `l arba `pia kinth bšurh kanilh ugTarilh
giTra blibh zihirh bmiia šdilh umirta bkulh qumth dimita bainh npalalh d hamima
lnura  damia `starba bmaspuTita d abia mn dilh mn dilh abia urasistinun  lgirmh
qaba bpumh npalh u`zdmim bizmama d parzla `tirkiš b`dh uligrh u`lh npalh bdupnia
hiSbia  briših npalh uainh saimalh ulanihra agarlh malalh bpumh ldaiua  ubkana
d napšia  `star `star bkana d napšia uhbal hbal lnapšia qra hbal hbal  qra  lnapšia
`šata d napšia  hamat  `lh uai uai qra lnapšia d `lauh rugza hua `lauh hua  rugza
ušihania  kisiuia  mn riš briš alai alai qaria biša kulhun mia tahmia  hun  hun
mia tahmia uainh hšakulh ulanahra ganph hbaT barqa guha `tgna blibh `qba gna
barqa  hSiblh SiSbia bdupna mlik hšuka `star bkana d napšia umn  miniltai  dilia
lahuat  `lh `štahaT btiniqth uamar haiasa hus `lai kd d amar haiasa hus `lai  kul
d akal  mn pumh šdh kul d akal šdh mn pumh usnia rihh d sruth kd amar  taiaba  tub
`lai  kulhun  sagadh `tbadruia `tbadruia sagadh uTuna d napšia `lh kdar  `lh
kdar  Tuna d napšia d npiš usaka litlh kd mitinhaz umitnahaz  anida  lškinth kd
lškinth anida  `tgamar `lh naTria naTria d `tgamar `lh gabaria buria d alma  mn
buria  ugabaria  guha  bliba d ruha `tgna guha `tgna bliba d ruha  bakia  nahma
uqatia  amralh lbura šapla hiuta d saina undida d atia riha d sruth man hazin abadbak
halin  dnania  man  dananak malil d nimarla lnamrus l`uSar bginat d mina  hua kd d ba
d nimarla  rhišalh bpumh pukta pukta bpumh rhišalh ašlia ubgan  gabra  puha
ašlia puha bgan gabra marh d kulh alma malil d nimarla lnamrus `mh d hazin  alma
gabra d hazin abadlia npiš mn kulh alma dmuth d anph hzit u`l kulh qumth laqamit
laqamit  `l  kulh qumth aminTul d npiš mn kulhun almia kd haza  amarla  l`mh baiia
d nigira  lnapšia  malakia d mizdahribh asiqlh šuma baTla hda lhabra  amar  `ur
mitnahaz  mn dukth kd haza šimat ruha lriša šadia `da šadia `l riša  ugdula  briša
satra  gdula satra briša ualai alai d mqaria ruha u`stirata qaima uraza hašlia
qaima  hašla razia u`l gabaria naTrh d `ur ana d hzaith hadirala  parqsa  parqsa
d hdirla d hauia  sbal blbab šumia qrit ušauilh šura šur parzla hdarth lkulh daurh
šura d hadrila  naTria šauit `lh naTria d mizdahribh bmarba  šauibh srin  uarba
babia d bun  mitnaTar alma bun alma mitnaTar usaliq apra `lh kd šauibh srin  uarba
babia  alai  alai puha amar kd kapina mahu `kul ukd Sahina mahu  `štia  u`l  mahu
`škub  uman nihuilia Sauta malalit d `marlh l`ur mlik hšuka baTla Taba  bTabuth
saliq hazilh latar nhur biša bbišuth mipsiq batar hšuk `l tiria hšuk tiškub
kana d minh huit hu Sauta nihuilak kana d bh `startbh kd kapnit akul mn šurbatak
mn kul d minak hua mišitiak mn mia siauia hanik d bgauaiun dart kd `klit ulasibit  mn
nisimka `l tirat `l dukta kd `štia ula`sba man nin`ha lSauta kd hazan amar biša ana
`hkit  u`tgaiit  blbušai uasbrit ugihkit `lh `l hiuta d la`dia  ulaligria d bat
d tikulh lkulh alma  minilta d hiia miTiat d hinun šaliTia  umpaqdia kd haizin
amarilh haulil u`l napšia ubka `l napšia uamar miaka d rab minak d hu  mšalaT  `l
kulhun  almia  `u `ka d rab minak anat huia `lai bmaTuta u`l d hTit  latagzar
`lai anat bmaTuta hu`



`lai maran hTin hTainin haTaian hauban tišbuqlan tihuilak `lai maTuta  ukulan
latutak ništpil  ana Taba ana `l Tabia `l auaikun hiia d mšalTia malalit uamarilh
alma d nibun hiia  uabatur  lhaka   nitinSib  alma d nitiqria  abatur ubnia šlama
nitiqrun titaqan mšuniat `šata  haita  ugabr`il  šliha nitiqria nitiqria unitpaqad
unišalhunh lhaka  nitqria  unitpaqad uniqria   alma nitia  nimsia  msuta  uarqa
iaunaiit niqria niqria arqa iaunaiit uniTima   lbira d mia d mia tahmia mn aqapra
d saliq  mn siniauis `lak bmarzbana nihuia l`ushiT b`šata haita unimallibh mia
hiia  urauzia d rihaiun basim uminaiun Tabuta mitnisba mn špitun d hanatun mia  `u
Sahit nihuia lmišitiak mn `kilta d akla `šata `kilta d `lak napil mn hak d iatir
unapil  minh makultk  tihuia mn sahrak udaiuak uhumrak  uliliatak  hinun  nihuilak
makulta kd mitingid rqiha himta `lauak tištpil `ur bnhimth nahim uamarlia alma
l`mat  `huia  balhudai  u`siblh lTunh d alma kd haza amar `ur  ruha  `mh naida
umitnauda  haiqa umitnauda ruha ualai alai qaria nhimta nahma ruha  `l  gabara
d špil  amralh man  nihuia d akdtak uniqum unidabrh lalma  man  mara  lsahrak
nihuia  umšalTana  lhumrak  `utana ugabara man  nasiblh lSautak  lSautak  man
nasiblh haizak `nšia lgiuat `nšia kd haizin amar biša malalit uamarnalun `l kul Sbu
kd Sabia rbia hak d huat mn dukta kd Sabia rbia abahatai d niSbun amrilia miqra qr`iia
qalia  umihšib hšibia mamlalia ma d mhašba ruha nihun qalia baTlia kd nihun
šuba d minaihun husrana hauia šumaihun d hanatun qalia ktib umapraš `lauaihun tum
hauin  trisar  qalia d minaihun hauia hasir ubSir bhašabta d kadabtia  mitisrin
bkariuth hauin  hamša  qalia d bziuihta  mitahzin d hazilun  almia  umidahlia
mitahzia  bkana d nura kd d iaqda bgirglia d rugza masgin bgauna d nura  mitahzin
amrilia `l qadmaiia uaprišun `l dh udh maprišilia `l kulhun qalia kd d hun mn
duktaiun atia hda qala umapriš `l qalia kulhun atia hda mamla umapriš `l mamlalia
kulhun atia hda bra rhima d mn kanpia d ziua `STarar `STarar mn kanpia d ziua
udmuth mnaTra batra atia b`ruta d hiia ubpaqadta d abuia paqid ata blbuša d `šata
haita  umasgia  `l almak sgid d rbia sagid `ruta mapiq mn `uSrh `ruta  mn  `uSrh
mapiq  umaitia  msuta udamia bmai msuta bmai ramia umšauia miSra  lalmia  maitila
l`šata  haita  uramila bmia tahmia mšadiklun lkumSia  umiabišlun  lmia  tahmia
alma  lnapšia  qaria ubaiin binta kd rurbia Sauma maitia mn bit  hiia  umanharla
lškinth malka  lalma  qaria uramia bpagra  nišimta  nišimta  bpagra
ramia  u`kilta d pagria aklia bhaila d `šata haita `šata `kilta mamlila  mamlla
`šata  `kilta  hiuia mina kul dh udh kd hauin `uSania upiqunia  uiarqunia  ukulhun
piria  `mbia u`lania d nrauzibh balma briha d mia hiia ubriha d `šata  haita
basim  riha d srutun  mn `kilta d akla `šata `kilta minh tihuilak  lmiklak  nitun
tlata  `utria  uninaTruna `l nišimta qala d hiia niqrun unanhrunh lbaita  napla
nitun  trin `utria ubriš mia nasgun lka naitun mia uniniSbun iardna balma  iardna
balma  niniSbun unišrun `lh Sauta šitlia nišitlun d kišria nitimlun  bhaimanuta
ubhukumta  usibruta uniqrun qala šania qala šania niqrun unišrun  bbaita  Sauta
špita d šapia mn mia d `l arqa tibil naplia špita d arqa tibil `u Sahit nihuilh mia
baita d arqa tibil `lauak nihuia bnaTria mn bnak d hauin minak `lak nihun  bnaTria
`lak nihun d mizdahribh bparqsak bparqsak mizdahribh bmaspuTita d hauia mlaiia
d alma nizdahrubh bsada rama d kadir mn kulhun almia kd haza šuma biša libh himta
`timlia  libh `timlia himta uanida lsadana d arqa lsadana d arqa anida  uandinun
lparqsia anida lmaspuTita d hauia mlaiia d hauia mlaiia d alma ana bhailaihun d hiia
qamit  ubuta  mn hiia rbia bit uqrit ušauila šura šur parzla  uahdrilh parqsa
parqsa d hadrilh d `niš bhailh lamSia `niš lamSia bhailh d nanidh mn  dukth `qbai
gihnit  barqa  uanidth llibh mn samkh kinta blibh kanilh ugTarilh giTra  bqumth
gTaribh šuba  giTria d qala d hšuka minh npaq gTarth lgiTra  rba  ubaTilth
lkulh mimra btrisar kinia kanth d trisar mhašabata minh hu`n asarth bqala
rba d kulh husranun minaiun bTil kapth bkiputa d šuba zahriria  minh hun  šdit
bqulpa  mhaith uplagilh briših plugta anhimth anhimth d `nšia uabkith kd ianqa
hrh šauilh makulta  utinh šauilh mištia dahikth liaqdania  lhauma d `šata  akla



umhambla  šiha  nisbit minh ualbišth himta dirka lTabia dirkit  ušauit  baba
lalma  baba  lalma  šauit  utraSibh kursia  kursia  lTabia  tirSit  utaqnibh
pasimka  pasimka taqnibh d mšalam mn riš briš umaTra d bnia šlama batra d iatiria
ulahasria  tarSilun  karsauata uašlimilun `uSTlia iardna d rbia  tirSit
uaqmit `lh naTria aqmit `lh trin `utria d mitar `tar ulahsar kursia tirSit `l rab
ziuia  utirSit  qudamh pasimka pasimka d tirSit d mištalam mn  riš  briš  ana
b`ruta  utušbihta  bma d hiia ašmun b`ruta utušbihta asgit  `zlit  lbit  rurbia
bhaduth d hadina `štaiilun lrurbia rbia hdun u`tqaiam hdubh mn riš  briš  hiia
lgaT  Tabutai  uanpišuia  lziuai `l d `tlia uamria kušTa asiak Taba  uasia  lmalala
d maliltbh hiia  bhadutun malil l`utra amria lhailh d gabra šaba d mia  bgu  nurasa
lhailh d gabra šabh d nura bdilh lahTat nura lahTatabh `utra b`ruth bar `utra  bar
b`ruth udirka  lšalmania  traS  dirka  traS  lšalmania  ulšalmania  mšalimlun
mšalimlun  lšalmania  udakar šumaihun bit rurbia nha ubsum `utra kd hiia  bTabuth
lgaT hananuia unišquia l`utra ukušTa `hablh kd rurbia abad ukšar qruia l`utra
d kul d tibad tikšar `u tibad utinSab `utria kd `utrak unasgulh lhak dukta  aba
rba d hiia napša Tabutak lgaT kušTa nisbit minaihun uasgit lbit  rurbia  dukta
d šrin  Tabia dukta d Tabia hatam šrin maTuiai bit Tabia sigdit qudamaihun d rurbia
ma bit d lrbia `mar hinun rbia amarlia ma d bit d `štaiilun hinun rbia Tabutai  lgaT
rbia  lgaT  Tabutai uamarlia lkul Sbu rbia brabutun qiriun rba mn riš  briš  abad
ukšar qrun rbia `utra mqaiim rahmh abad ukšar qrun rbia kul d tibad tikšar  aba
tihuia d `utria umzauid zuadia lrahmh anat bhira tihuia d `utria utitaqan `bidata
kulhin  titaqin `bidata aminTul d abad ukšar anat manda d hiia `utra zriza  umzarza
qum  ngud  nigda d mia hiia uauil lhak alma qrilun ltlata `utria d ginza d hiia
mizdahria  mi  dahriaz  bginza d hiia d mn haka  mitinsib  nasbilh `utria  tmimia
umaulilh lhak alma msakkilh bisiana umilbišilh `uSba bsar msakkilh bisiana
umalbišilh lbuša  baTla lbuša baTla malbišilh umšauibh hasir  ubSir  hasir  ubSir
mšauibh uhauibun harkta harkta hauiabun hauibun dh udh haizak triS tiniana  uqam
`utria  umilkuia  `utrh qam umilkuia uamarlh ahbalh niqria  alma  unišauilak
škinata d hinin dilak nitiqria u`hablun tiniana mn ziuh umn nhurh umn ma d hiia
`hablh `hablun mn ziuh ungad miqria alma qam bnh d tiniana uasgun  nhit  latar
hšuk  qiriuia  lptihil `utra `utra qiriuia uqaimuia batrh qrunun  lbnia  šlama
utraSunun  `l  kursiaiun qrun ušaun škinata ušabin `utria asgun  lhapiqia  mia
uadiq hiziuia latar hšuk bhaq ziua bar bnapšia unapšia kd rurbia lgaT napšia
lgaT kd rurbia ušibqh lšumh d abuia qra uamar aba d `utria ana ana hu aba d `utria
d šauit  škinata l`utria `thašab lmia tahmia uamar d `qria alma la`timlik ula `da `l
mia  tahmia  `l  mia  tahmia la`da ula`da  `l  `šata  `kilta d lahuaba  šauta
ula`timlik  aba d `utria ula`hablun adiauria qrh lptahil `utra hananh unišqh kd
rurbia  asiqlh šumhata d ks`ia umnaTra batraiin asiqlh gabr`il šliha  uqrh
upaqdh uamarlh qum  asgia hut ltit dukta d lika škinath ulika  almia  qria
ušauia  alma  lnapšak akuat bnia šlama d hzit u`bid utaqin alma `bid  alma  lnapšak
ušauibh `utria aba d `utria brabuth lamarlh `l hambaguta ulazarzia ulaprišia qam
ptahil  `utra uasgia unhit latutaiun d škinata dukta d lika alma qam bkita d siana
uqambun  bmia  tahmia amar bmimrh kd rbia `šata haita šnat kd šnat  `šata  haita
`tinTiT blibh uamar kd ana br rbia ana `šata haita alma šnat kd haizin amar  ptihil
`utra  h` ruha mihaila mihaila h` ruha unapša rbuth nsabth `mrat d šna ziua huabh
bziua  hasir ubSir qamat pasat mala `tlabšat btutba napša ašniat  ruha  brabuth
uligTat  napša kd d lahuat amralh lqarabtana sakla d lahaš ulapraš amralh qum
hzia d bSar  ziua d gabra nukraia huabh bziuh hasir ubSir qum škub  luat  `mak
u`štria mn mapuTita d `startbh d abia mn kulh alma kd haza šuma biša `tnahazbun
bgirmh škib  luat ruha ušuba dmu qablat mn had Sbu ušuba  iumia  hamblat
u`daltinun  lšiTia  u`daltinun lšibiahia d šuba dmu minaihun npaq kd hzaitinun  libh
npal  mn samkia uamra `mrit d la`tmarlh mindam d bit lahuat d had lhabrh ladamia kd
haza  `mrat ruha bna bhambaguta hun hun bhambaguta ukparbh babuhun lika



d litlh saka ptahil `dh mša bmia tahmia uamar tihuia arqa kd d huat bit rurbia kd
Tmaš  `dh had  msuta  huat huat had msuta d rm`ia umrahTa kd d lamsat kd d lahuat
ulamsat  arqa libh bplugta qam kd libh qam bplugta h` ruha tnat `hailat uamra  `qum
`pus  malai  u`zal luat malkh d alma mn riš qamat pasat mala u`tlabšat  btutbh
qamat  pasat  mala u`zlat lbura amra qum bura rba qum hzia d alma  kulh dilak  hu
šimit d `štbiq baita ukulhun giTrh mištrin kd haza šuma biša `hail libh lhad
trin kd `thaialh libh amralh d ahatak ana `u anat šakbit luatai hailak hauia lhad
trin kd šakib luata mn had Sbu trisar buria qablat minh qablat trisar buria d had
minaihun  lamitikšar ltrisar iumia hlaSalh lruha hamblat d adlat  trisar  dmauata
d hda  lhabrh ladamia ladamin lhdadia d bkanpia d hdadia rakbia kd hzatinun  liba
npal  mn  samkia liba mn samkia npal uhaulalat `l napša ubkat uamra  `mrit d `bTun
u`dul  unihun kd marh d alma rihTit maria ulamTit n`ula asibta lnapša kd haza  `mrat
namrus  trisar  kulhun bbišuta hun kulhun hun bbišuta ukapria  babuhun  lika
d saka litlh ptahil bhašabta qam ptahil qam bhašabta uamar d `šibqh lalma kd haza
šimat   ruha  liba  traSla  `l   samka  uamra d litlh hambaga  nukraia   unukraia
lamištalaTbh balma qamat pasat mala u`tlabšat btutba qamat pasat mala  u`zlat
lkiniana d atar hšuk amralh lqaraptana šapla d `dh uligrh litlh qum ab hzia d bratak
ana  hananan unušqan uluatai škub `qarai uainak mlibh balma ainak balma mlibh
hzia d kulh dilak  hu nukraia d ata lalmak šamar šibqh ulatrh sliq  `u  tiškub
luatai  ainak hauia kd d hauian kd haza šumh biša hanana unišqa uluata škib  nišqa
uškib  luata  uqablat  minh buTna hda qablat minh hamša  zidania d hinun  hdadia
mkadbia  hinun  mkadbia bihdadia Sbu d lahaiib ulašapir abdia biuma hda  paqa  piqa
ubraq  birqa btiniana ram rima btlata iumia bzahriria mitkarkia barba iumia  guha
`tigna  btiria  hšuk bhamša iumia Srap udauia liba hbal ruiana hbilta d haiata
mhambla  uiadla hamblat uiadlat hamiš dmauata d hda lhabrh ladamia  ladamia  hda
lhabrh ubihdadia  mitiqlia d hauia minaiun husrana d lamSibh kulhun almia kd
hzatinun  `da lriša šadia `da šadia lriša ugdula briša satra gdula  satra  briša
uailat  lliba  harkta  uamra  rihTit marai ulamaTit  n`ulia  asibta  lnapšai
la`zaitinun ula`tnihit u`mrit ulahuat kulhun haršia `dun ukulhin minlia `tbadrun
lmalia d pasit malai ulmalia d libšit tutbai lmalia tutbai d libšit d mnata babaita
litlia  ptahil hašib bruianh u`timlikbh bhukumth uamar d `qum lhiia  sgud  u`dnia
lrbia d `l d bit d `sab mn lbuš `šata haita u`hdar bmia tahmia bmia tahmia `hdar
mindam d hauia  `hauia ptahil bhikumta d hašib kd sgid ušaba lhiia  nsib  mn  lbuš
`šata  haita  hdarbun bmia tahmia kd `mizgit `šata haita bgauaihun d mia  tahmia
briha d lbuša d `šata haita nitar apra mn siniauis arqa sliq aqapra mn  siniauis
arqa  batar  npal `Tamam kulhun iamamia u`štadkun kumSia kulhun  huat  miabašta
u`tmisiat msuta uniplat bmai udalia br guda usliq qam blbab šumia ukd `tingid
rqiha  sgad  ušaba  lgabra naSba kd hizih lkursia rama hda  u`tbasam  blibh
nisbh lšura d arqa  uba d nigiTrh blbab šumia kd ba d ninisbh lšura d arqa
`tkarakbh naplia `tkarakbh qupat nkilia d ml`ia bhukumth mliabh bihrara d kulh
hukumth mlia kd mliabh bihrara bsilat nuqbta d haršia `tkarakbh šuba  šibiahia
utrisar maštuSia baTlia rtkarakbh aTarpan ulupan trin singiania d alma `urp`il
umarp`il d `l  rugza  btibil mšalTia `tkarakbh btalia rba usliq  uqam  bqumbth kd
nisbh lšura d arqa uasqh `srh bqumbta kd nisbh lparqsa rama d rqiha usliq  `srh
bkursih `star šibiahia usliq qamba bqumbta qam maštuSia u`tikpar  bparunun  hamša
mdabranun  `lai  `lai d mnasbia ptahil bhukumth iatib umšaiilun lhda hda  mna
huaitun  bišia d dmutaiun lahuat mn bit abu kd haza amarlun ruha anath mn  tit
atin  nihuilak rabigar uniqum nihuilak adiaura adiaura nihuilak bkul d abdit
unanihak  `l  kursiak `l kursiak nanihak uniqum unitaqnh lalma  nihuia  Tabia
uništalambak  mn riš briš kd haza amarlh šuba šibiahia amarlun d bnai anatun `u
tibdun  `bidata d Tabuta ana lgiTinkun bligTtai kd haza amar ptahil  baita  minh
`tinsib  baita  `tinsib minh u`štalaTbh naplia kd mn qudam d `tingid  qqiha  ušadat
arqa bmsuta kd haza amar ptahil baita minh `tinsib ptahil bhukumth baiin uamar `qum



`saq  lbit  ab d `marlh lab rama kul d amartlia `bdit kd haizin amar ptahil  ruha
baina bhukumta uamra `qria humra u`stirata d nihun bnia balma šibiahia  usahraiun
bhambaguta  niqmun  maštuSia  udaiuia niqrun ukulh alma napqh hamša  singiania
d baita  niqmun uqraba nibdun kd hzinun ptahil `tiaharba bhukumta mla  bgurmaizia
ušqap  `l  tarbaSia hadia uamar mn qudam d `zal lbit abu šauilh mara lhazin  alma
laiadia  marh d baita d `tlh mara lhazin alma kd asgia lbit  hiia  labuia  `utra
amarlh `bdit  alma  ruha qrat qrat humria uqrat `stirata kd msatrin  šauiat
liliata d gaunia gaunia uznia znia šibiahia qrun sahria d napša usaka litlun maštuSia
qrqn  daiuia kd aiit dmutun balma hamša šaun hirba d `l rugza btibil mšalTia
`it d dmutaihun  barqa  tihuia u`it bmia tahmia anin  b`šumia  niqum  uqiriatan
bkulh alma arqa dilan tihuia ulaništalaTba `niš bhazin alma baita d abuhan
bnalan  anin nidarba mn abatrh aminTul anin marh d baita ruha  tihuilh marta
batran  ruha d qudša minaian uanin nihuiba bnaTria niqmun trisar kukbia  unipalgun
iumia uiahria ušaiia ušušia nipalgun unipalgun nagia upuhria kd haizin nibad  kulh
baita dilan nihuia mn d `tmisiat arqa ualma d adam ata tlatma ušitin alpia šnia hauia
mn d ata adam ualma lkimSat almia arbima utmanan alpia šnia hauia šuba  šibiahia
palig šnia kd hdadia had mn habrh labSar ruha masTanita paligth lkulh alma trisar
bna d hasirta had mn habrh labSar laiada ula`dat ruha ušibiahia kulhun d `tlh
mara lalma u`tlh adiauria `l d qaimia umithašbia umšauilh mara lalma lika d litlh
saka `hdar ptahil lalma ata uma d abuia amarlh šuma uamar `tit d `nSub bra  rhima
`niSbh u`qaiamia uniqum unišaba lrurbia kd niqum `l ligrh `dh bhiua bala nimhia `dh
nimhia bhiua bala
ubhiua bira umhauilh d nibad Tabta aminTul mindam d abad šibiahia palig  malkuta
d hauia lpagria d aklia  lkul hiua bira ulpiria d arqa d kulhun mn piria  mia  hun kd
ata ptahil uamarlun  lšibiahia  kulhun d nibdh ladam d nihuia  malka balma kd
haizin  amarlun  kulhun bihdadia  mitmilkia d nimarlh unibdh ladam  ulhaua
aminTul d hu dilan hu amrilh ata nibdh ladam uhaua  riša d kula šurbta kd haizin
amarlh šibiahia ptahil `nTiT blibh uamar `u ana balhudai `bdh ladam uhaua riša
d kula  šurubta adam mahu d iada mibadbia balma malil ptahil  `utra  lšibiahia
d nimarlun  adam  brai  dilia  hu malka d hazin  alma malil  šibiahia  lptahil
d nimarlh `la anin lmahu rhiSinin uqaiminin umahu mšalTinin balma malil  ptahil
d nimarlun  anatun munqa tihuilh utiplihunh mn riš briš `ubduia urumiuia ladam
ulitbh nišimta kd `bduia  ladam lamSun d nirmubh nišimta  qiriuia laiar  ziqa
d nihalilinun  lgirmh nihalilinun unihuibun muqra muqra nihuibun unašar uniqum
`l ligrh qiriuia lSauta d `šata haita d tanhrh llbuših lbuših tanhrh unišar uniqum
`l  ligrh qiriuia  lhabla d šabqia ultiha d `šata `kalta d ailalh b`STunia d nimlia
bgurmaizih uniTaripbun  bganph unikhibh unitrandad unašar  uniqum  `l  ligria
malil šibiahia ulptahil amria hab nirmibh mn ruha d aitit `lak mn bit abu kulhun
abad šibiahia uabad mara d alma kd abad kulhun l`ška laqumh `l ligria ptahil b`ruth
asgia sliq  latar nhur qam qudamh d aba d `utria uamarlh abuia mahu abadt  amarlh
kul d `bdit  tiqnat dmutai udmutak latiqnat qam aba d `utria  uasgia  azal
latar  ksia  nisbh lmana rba d manharlun lqilumia  kulhun  manharlh lkitun
d gaunia gaunia uznia znia kanh bTarTbunh dakia bšum hata d hiia `hablh nisbh
ubkanpia  TarTdunia  uatih iahbh lptahil brh kd `hablh lptahil `utra  hiia  qrunun
ladiauria qrunun lhibil ušitil uanuš `utria d iatiria ulahasria qrunun upaqdunun
uzahrunun  `l nišmata amarlun anatun naTdh hulh d lanidun `lh kulhun almia  lanida
ptahil blila d nišimta bpagra haizin napla haizin napla nišimta bpagra  haizin
mamlilbh zma  zma  haizin mamlilbh haizin niSriba agia maulanh d adakas  mana  hu
nihuilh naTra kd mitlabšibh bziua d hiia umašar uqaiim `l ligrh kd malil  bpuma
dakia  anat  akmar  `l dukth atia akamar atia `l dukth uparhzia mn  dh udh kanh
ptahil bTarTabunh dakia umhaninbh b`uSTlh pahra azil `utra uazlia minh adiaurh
adiaudh d azlia  minh gubria d mpaqdia `l nišmata kd mTun  lgu  tibil  ul`STuna
d pagria kd ba d nirmia b`STuna ana šqalta mn kanph `l d ptahil nišiqla  ladam



ana  traStinun lgirmh `l d šadia `dh `lh ana arhath briha d rurbia pagra bTun muqra
uziua d hiia mamlilbh kd mamlilbh ziua d hiia ainh pta b`STuna pagria kd malilbh ziua
d hiia  adakas  ziua  latrh sliq asiqth latrh lbit rurbia  dukta d rbia  iatbia
šalimth lganzibria l`utria d lgiTia iardnia hiia lgaT Tabuta d `utria d atia
lnišimta  qrun  upaqdun  rbia uamrilia azil qrilh qala šania  qala  šania  qrilh
d bišia  lanidun `lh `l nišimta `tit uaškitinun lbišia kulhun kd iatbia kd iatbia
bišia  upudria `lh napSia `lh napSia pudria ubaiia d nipalgunh bišia bmna mna ana
d hzaitinun  `tiahribh blbušai  dakia `tahzilun lalmia  bziua  napša d abahatai
`hablia  `tahzilh lptahil  `utra haulil `l napšia ubka haulil ubka `l  napšia  `l
mindam d abad  `tahzila  lruha masTianita d masTia kulhun  almia  hauith raza  rba
d mitkabšibh mardia hauith raza rba saiman ulahazia hauith tiniana zamta zmama
d gumla  hauith tlitaia  raza  uplagila briša plugta kd hiziun  kulhun  haiqia
umihaibia  šuba napšaihun bhaiabia lgaT napšaihun lgaT bhaiabia `stahap  `l
anpaihun  npal  `stahap unpal `l anpaihun u`daiun `l anpaiun šqal  uamria  maran
hTin hTainin d kul d hTin tišbuqlan kd haza amar bišia plagilun plugta  bplangun
aumitinun braza rba d latihTiba bnišimta `tiksit mn šuba ukibšit napšai ldmu
pagria  damit  napšai  šauit  ldmu  pagria  u`mrit d la`iahiqa  lnišimta  lnišimta
la`iahiqa  ulatihuq blbuša bdmu pagria `damila uiatbit luat bSauta ušrit `la  Sauta
d mana  rba d hu mina `tinSib d iatbit luata ualipta ma d hiia paqdun drašila bqala
šania d šanai  unahur mn kulhun almia drašila bqala niha uaiarta  lliba  mn  šinta
`štaila  bšuta d `utria  ualipta  hukumta mn  hukumtai  alipta  uamarila d niqum
unisgud  unišaba  lrurbia nišaba latra sagia dukta d Tabia  iatbia  nišaba
ladakas  ziua  laba d minh hua kd iatbit ualipth qam sgid ušaba lrurbia šabh labuia
adakas ziua umana d minh `tinSib kd sgid ušabh labuia `utra `tahzilh mn atar  ksia
kd hizia  labuia  `utra  `timlia  btušbihta  mn  riš  briš  draš  bqala  rba
ulšibiahia  mqarqilun  mqarqilun lšibiahia umqarqilh lmarh d alma  kparbun
bbnia d baita  ub`bidata kulhin d abad shid bšuma d hiia ub`utra d qalh ašumh kparbun
b`bidata d tibil uazbar ainh latar nhur kd haza abad `utra d hiia bTabu `tmlun `lh
`lh `tmlun  bTabuta  upaqid  binta bnalh paqid bnalh binta  upaqid  nSablh
niSubta  upaqid  traSlh iardna kd šalimlh k`lh masiq tariSlh bbinth tariSlh batar
nhur luat abuia adakas ziua umšauilh `utra batar nhur kd haza šamat ruha ušibiahia
kulhun  bmalia  iatbia kulhun iatbia bmalia uqaimia umithašbia  qaimia  umithašbia
uamria d nišibia  ladam  uninisbia unišibia uninisbh ladam  unikatrh luatan
balma  uamria kd hu nimalil bqala niha anhin nimalil bqala marda kd hu  nikul
uništia  anhin nišibia lalma anin lalma nišibia unišauibh dmu dmu nilguTbh
hinga  unihbuqbh hibqa  balma hibqa balma nihbuqbh uniknušbh kinša  balma
kništa  balma  niknuš  unišibia  unailh lkništan lkništan  nailh unišibia  llibh
uninisbh unišibia bšipuria uambubia hu minan lanipsiq nišabh šabh dmauata d gaunia
gaunia  uznia  znia kd `thašab bišia bbišutun ana `thašbit `l Tabta d `bad  Tabuta
balma  qraitinun l`utria ahai gubria d mqaimia šurbta qraitinun l`utrai  ahai
`utria  nihia umqaimia qamit uamarilun l`utria ahai d mpaqdia `l šurbata laiaditun
`utria  ahai d šibiahia mahu d mithašbia qaimia umithašbia šuba uamria d naskilba
bšurbta d hiia  bšurbta d hiia naskilba unipisqa luatan balma kd haza šuma  `utria
`utria  nihia  umqaimia  uamria niSubta ninSublh ladam  uninapša  lšurbth
niqrilh ladam `utra uniniSbh bniSubta bniSubta niniSbh unibdulh hilula  hilula
ladam nibdulh unihauia unalgiTh `nta `nta ladam nitilh unišauilh Sauta  Sauta
nišauilh uniatrh lšurbth drašia usidria niqria unibdun  hiia  binth
niqaqbilinhun lšibiahia alma d nitun lkništan lkništan nitun hinun luatan  nihun
hinun  nihun luatan uadam nitraurab `l kulhun ana u`utria ahai abadna lkulh
Tabta  lTabta  abadna  uabadnalh hilula ladam  balma  hilula  ladam  abadnalh
u`habnalh `nta  haua  bzauia  `habnalh kd d `nSablh mn  dukth qaiminin  uhadinin
uhadinabh mn  riš briš alma d kSala lruha ušibiahia kratalhun  lkulhun  ruha
riha nisbat uminilta d kadba amra `lh šamiš `uSTla aitia usira aitia tutba nbu dahba



aitia  ukiuan msania unarqmia bil lhama uhamra aitia nirig aitia napqia  kulhun
kukbia trisar bgaunia gaunia uznia znia minaihun hun nangaria umn sahraihun klilia
gadlia  daiuaihun  bmaštamania umn `ukuraihun  bšaquata  humraihun  braqadia
uniulaihun bsimadria asa bmublia aitun urihania bdgur dgur atiuia liasmin rba mn
škinta d hiia  hua  atiuia  liasmin rba uabadbh hasir  ubSir  atiuia  lmarua
aštargana d mn  škinat `utria hua atiuia lmarua aštargana uabadbh kul d biš
atiuia  lsusimbar  utapsramka d mn škintun d trin Turia dakiia rihh ata  atiuia
lsusimbar  u`tapsramka  uabadbh kul d snia atiuia lnargis asa umarmahuz  uabadbh
harkta  atunun  lrihania  kulhun d gaunia gaunia uznia  znia  uabadbun  kul d biš
niulaihun  bTabaiia  usahraihun bapaiia algaiun bnakasia šaun upiqdaiun  bTabaiia
laTabun kulhun bšaquata kulhun hun maštamania u`štmulh ladam ukula šurbth ana
u`utria  ahai  baTilna lbišutun lbišutun baTilna ladam abadnalh Tabta  Tabta
ladam  abadnalh uasiqnh mn riš briš abadnalh hilula rba bdrašia  usidria  taqnia
bahitna  lšuta d ruha ubaTilna lqala marda anhana lbišuta d šibiahia ubaTilnun
lmaštuSia kulhun traSna lširša d hiia zka uzakia lkula šurbth `qarh huainin d adam
alma d haua  hamblat  alma d hamblat haua anhin aqaraiun huin  anin  huainin
aqaraiun  uana  huila  sabus `nšia ana hauith milgaT zaua ladam kd gubria d zaua
lagTia  ana  hauith milgaT zaua ladam u`mrit titnapaš šurbta d hiia  titnapaš
uminaiun  nitiaiar  alma  alma  nitiaiar  hiia  Tabutun  niligTun  hiia  niligTun
Tabutun  uniparqunun  unasqunun  mn alma hazin d bišia  briš  šurbta  qadmaita
adakas  ziua hua hua adakas ziua uanana d nhura huat huat anana d nhura kd huatalh
hda  karsa  hurintin uanat hiia hun kd huatalh karsa hurintin anan nSab  uanhar
ziua  hun hun anana nSab uanhar ziua d basim šumh `l almia anan nSab  ziua  šitil
uanhar  ziua haua d mn haua huat d almia udaria qarila rimta d mqaiam šuma `l  almia
btlat karsata brhiia udmut hiia huat br anuš adam d mqaiam šurbth dmut hiia d mina
mitiqria  alma  hibil maria d arqa d almia hiziuia uminh dhil šitil šitla  Taba
`utra  mqaiim  tušlimia  anuš `utra niha d mqaiam šurbth adam  malka d `utria
d pahlilh kulhun almia adam bdmu rbia traSth briša d binta uhaua bdmu anana d nhura
šauita marta d kulh alma kd aqamth ladam aqmit tlata `utria `lh `utria d aqmit `lh
d adam  uhaua d brišaihun huit qamit ualiptinun drašia šaniia aliptinun  sidria
d masqata d `utria nisqun aliptinun bauata d babauata d hiia nitqaimun  amarilun
`triStun  u`tqaiamtun batra d Tabia mitqaimia binia d mania d nhura hatam titqaimun
iitbit  ualiptinun kd d rba lšualia amarilun ubraktinun mn birkta d Tabia  tihuia
`lauaikun  adam  ubnia  ušurbath nihzunh latar nhur kd hzatinun  ruha  lmaštuSia
qarialun  lmaštuSia  umalkalun milka baTla milka baTla malkalun d laših  latar  nhur
uamralun mahu d aitinan bgu baita umanhirinin bgauh d alma lmalan d manhirinin
d mnata  bgauh litlan mnata litlan bgauh ukulh baita lau dilan hu  qum  nimarlh
lnukraia d nitilan  mnata  balma  `u  lanitalan  mnata  `lh nirmia  tigra  `u
lanitalan `lh nišamar nišibqh lalma nišamar lalma nišibqh man hu d nihuibh Sauta
Sauta  man  nihuibh unanhrih lalma kd haza amrat ruha ušibiahia bnh d daura  baTla
malalat  uamarilun  lmaštuSia baTlia `u napqitun puq mn  baita  ana  balhudai
`ianhrh `ianhrh lhazin  baita  u`tirSh mn riš briš  kulhun  maštuSia  hun
bhambaguta uqaimia hašlia razia ukulhun lbiš mithašbia uamria qur nipria  pura
uqum  ništia mištia razia d rhamta nibad unašiTh lkilh alma razia d haršia  niqria
unišauia  kila balman nibad marganuta d lqala d hiia nibaTlh nibaTlh lqala d hiia
mn  riš briš man niqria tigra nirmia bgu baita d ldardaria lamištria tigra  nirmia
bgu  baita  ulnukraia  nigiTlh nigiTlh lnukraia  unasqh lkula  šurbth adam
bligiTtan  niligTh unihzia man hu d nihuilh pirqa ruha ušibiahia azal sliq lTur
karimla  sliq  uhašib  lrazia d arhamta iatbia  umithašbia  maštuSia  unasbia  mn
razaiun d kulhun  umn  raza d ruha nasbia uiatbia uharšia  abdia  iatbia  haišia
bhukumtun  uamria niqum unišauia pura unirmia bgauh nandbia  nikanpinun  lkukbia
trisar  ukulan nišauia razia kulan nimia b`umamata kulan ulanigalil `l razia
d rhamta  raza d rhamta basim nibad unišibia lkulh alma raz rhamta  bhamra  nibad



unišibia  lalma  biruitan raza d rhamta lmia nibad unandh lkulh alma  lkulh alma
nanidh unišibia bšibia braza rba d rhamta d `niš lanida `lan  lanidh braza
d `umamatan   ulanigalil  mimran  lanigalilinin   l`umamatan  uma  `l  kul
d hašibnin  balman  lma  lanigalilinin   lrazia  kulhun  unišauša  liligTth
liligTth d lgaT  nukraia d latihuilh mnata balma mnata balma  latihuilh ukulh
baita  dilan  nihuia  kulh nihuia dilan u`niš lanihuia bhazin  alma  mahu d abad
nukraia bgauh d baita d lgaT bgauh ligTta laiadia mara d baita d kulh baita dilan
hu baita hu dilan uldilun mnata litlun qam šušunin l`bidatun ušaubin hasir ubSir
hasir  ubSar  šaubun  aminTul d baita d lau dilun hu  baita  lahua  dilun  ulau
aminTul dilun `tiqria baita d qrun `utria ldilia šihlun `lh ldilia l`utria ahai
d `tia `bidbh Tabta Tabta mibidbh d nihzun Tabia uniTaibun nihzun uniTaibun Tabia
unisqun  nihzunh latar nhur nihzun unibihtun bišia d ldugia d nura šaplia  šaplia
ladugia  šgirata  dukta d mina `tinSib dukta d `tinSib mina hatam ruhaiun  šalma
hatam  šalma  ruhaiun aminTul d mindam šapir labad kd labad mindam d šapir  misap
saipia  liuma d sup  qam prun pura upalig mnata lnapšaihun mnata  lnapšaihun  palig
d lašiha latar nhur apku lTabuta mindam d abad marh d alma apakunun lrazia  triSia
mindam d qadmaia  abad apakunun lmalalia d kušTa umalalia d kadba  abdia  malalia
abdia d kadba aminTul d lašihia latar nhur riša šauiuia dinba udinba riša šauiuia
apakunun  l`bidatun  uabad  bišuta balma atunun lpiria kulhun  uabadbun  kul d biš
atunun  liarqunia ušaubun hasir ubSir atunun lmia hiia uašad rmubun  hargta  atiuia
lriš  kana  uabadbh raza d rhamta  ušiha d bh mištahnibh kulhun  almia  abadbh
masTianuta d bh šaTin kulhun almia abadbh raz ruita d bh rauibh kulhun  almia
mašqilun  mn  kas  ruita d mazbria anpaiun liama rba d sup  atiuia  ldahba  ukaspa
margania d hazin  alma atiuia ldahba ukaspa d bh rauibh almia  bh almia  rauibh
umazbria  anpaiun  liama d sup atiuia largba uminuna uabadbh kul d biš lruha  plaglh
šiha d bh nihzunh almia uništahnun l`nbu plaglh hukumta  ušauiuia  mara d rhamta
plaglh Tiblia uambubia d bh mištbibh kulhun almia lkiuan plaglh bišuta d minh
hauia  hasir  ubSir lšamiš plaglh kadba d bh mištamšia kulhun almia  lsin  plaglh
husrana d kul  husrana minh hua lbil plaglh raza d mia d bh manidlun lkulhun  almia
lkulhun almia manidlun uariblh lTab bbiš lnirig plaglh zaina lmabad qraba  balma
qarilun  lkukbia  trisar  maluašia plaglun plaglun batia batia  akmar  bbišuta
rmun  akmar rmun bbišuta sina qina uplugia plagunun liumia  uiahria  palgunun
lšaiia  ušušia  lšaiia  ušušia  palgunun palgunun  lnagia  upuhria  palgu  lkula
hasiruta  upalguia  lkulh hasir  ubSir palguia d kulia  alma  lnapšaihun  ušumh
d qadmaia  la`dkar `sruia lasarun urmun braba zimaiun ašar `l `umamatun d kulhun
d bkadba  maudin ašar `l `umamata d `mubun bTur karimla pura d prun  šauba d bh
mamlilibh kulhun almia usahria mamlilibh Tiblia uzmaria rišaihun d haršia
kulhun  riš šibia rba d bh mištbibh kulhun almia mamlilibh qarnia  ubiluria
riš  kulh nkista rišaihun d kulhun qrabia d bh mištbibh kulhun almia mamlilibh
kinar šiha d bh šiha `STarar `lauaihun mamlilibh bdarbukia d bh d mamlala ruhia
kulhin  bh mamlla kulhin ruhia ušibia šabia balma mamllibh bšipuria  umamllibh
brugza kulhun mamllibh bamamia d kadabta d kulh kadba minaiun hua mamllibh bguha
rba d `tigna  guha  balma guha balma `tigna alma d aniduia lkulh alma  lalma  kulh
aniduia uanidu larqa mn riš briš lsadana d arqa aniduia uaniduia lkulh rqiha
lkulh rqiha aniduia ušibia rmun bkul dukta qalaiun uqal guhaiun mana mn iama sliq
mana  sliq  mn iama ukulhun `mbia u`lania `tinsib kd `tinSib  `mbia  u`lania
qalaihun  b`udnh d adam npal kd npal qalaihun b`udnh d adam adam mn šinth qam adam
qam mn šinth uazbar
anph latar nhur qralun ladiaura qralun l`utria nihia umqaimia  amarlh lhibil
`utra gabra d qalh ašmh mahu hua bgu baita bgauh d hazin alma mahu hua  bgu baita
d saliq qala d gunaha  maTia šumia kula arqa nadat ukulh rqiha `tmasar lbab
almia kulhun `tinsib ušna  mn  dukth kd hazin amar adam  `STarar bainh dimita kd
haizin amar adam ana barit  blbušai baribh balbuš `šata haita d abahatai `hablia



baribh balbuša dakia d npiš usaka litlh qirbit ulgaTth ladam bpras iaminh uanhath
llibh `l samkh anhath uamarilh kd d šuba   abad  tum amarilh kd d huat mn dukta kd
raza  kabšia  qala hu d šibiahia d `timlik milka baTla milka baTla  `timlik d amria
nirmia tigra amria tigra nirmia uamria lalma naprh amria naprh lalma  unišauibh
hasir  ubSir uamrilh d kun u`tkanan adam ulatikrilak `lauaihun latikrilak  `l
šibiahia  u`l  namrus `mh d alma ana `hauiak bradupak u`iašplinun  lradupak  anat
anha  lhaua  zauak ulanihuibak hasir ubSir kd haizin amarilh ladam amarilun  lkulhun
bnh hibil bziuh hadia ušitil mqarilun lnaSbh šitil b`ruth uanuš  bšuth d `utria
ahh ašmuia  hadia  daiSia  umitparpia ulakarialia `l kulhun  almia kd akal  adam
u`tbasam  qralh lhaua zauh uasbra bruhSanh d hibil `utra  `tkalal  uškib  `l
dukth hda mn bnh d adam napšia bhasiruta huat napšia huat bhasiruta ušinta lainh
latat  blibh gnalh guha uqaima unaida qumth `thašab bbišuta ušibqh ladam  abuia
šibqa  lhaua  `mh u`šbaqinun lahh kd škibia šbaqinun lahh kulhun  uaqria  bašita
sliq  aqria sliq bašita uazal lgaua d kništun kd hzath ruha `hkat hdat  u`tbasmat
hdat  u`tbasmat  ruha  hdun ušibiahia kulhun ruha nisbat nura ušamiš  riha  nsib
gahna usagda ruha umahta qumta umšaba ruha qmat riha ušamiš sgidlh sigudta  bil
bšhba d napšia  nsib asa ualanph npaq qaimia umbarkilh uamrilh mn  birktan  t`iul
`lak  kiuan btirath traSlh b`dh simadra uklila lgiTlh b`dh usgid  hananh unišqh
sin  blibh birkh uruha brakth bhinkh barkalh bbilura ušabšat aiilth lkništa kd
mitkarkibh šibiahia  `dh šadia `l tutbh `dh `l tutbh šadia  umnapiSlun  ltutbh
uraiiq  ušadia  mirta mnapiSlun lqirqnh midkarlun l`utria ahh umidkarla  lšuta
d `utria  ahh ašmuia aTar midkarla lšuta d `utria alma d briša autbuia kd autbuia
briša  ualma d kasa  algiTuia alma d ašqiuia kasa alma tiniuia utiltuia kd tiniuia
utiltuia  libh bplugta qam ušalth rquda qumth kd haizin abad adam  br  adam
`utria  kipruia  lšumh mn šapta kd rua bruita d šibiahia qam urqid biruita  abatar
d nha u`tib qam ba d n`zal ldukth ruha `štauiat badmu haua zauh d h` ahath uqamalh
lpalga d `uhra  piria d zipa šauiat ušauiat dukta d aula aribtinun  l`dania  uqamat
ulgaTth b`dh kd lgaTth napša šalth zaniuta bpumh d nimarla  unihibqa  bqumth
bšiha d nisba  lruianh malil lruha d nimarla kd anat haua ahat  anat  tutbak
hiuaria mahu d labšit kitunia d gaunia gaunia uznia znia qumtik arza rama  lmalik
d saiit  mia  anat šaqik gupnia aiar lmalik d ramit dahba ana `brik  kinia  aiar
lmalik d ramit kaspa anat rišik anana d nhura lmalik d haipit usarqit anat  ainik
ainia d ziua lmalik kula d maliatbia malalat uamralh lnbiha d kadba lhasira d hasir
ubSir  šduq qalak adam `lau d turSa lahua `lau d lahua turSa hda gublan hua hda  hua
gublan  hda  mana šauinan ltartinan hašta d lahua turSa ldilak  šauiuk  gabra
uldilia   `nta  šauiuk  ldilia  šauiuk   `nta  uatiun  qudamak  aqmun uamrilia
d titragagbia  uminak  nibad Sbu Sbu nibad minak uminaikun nitiaiar alma kd ligTa
unišqa uba d nibad mina Sbu ana `tahzilh banana ziua uašmath qala šania qala  šania
ašmath urmaith llibh mn samkh haršia d ruha pašrit uhauith d lau haua huat hauith
d lahuat haua hizia lnapšia umina bhit u`tbahdat unapših bhaiabia lgaT napših
lgaT  bhaiabia napšia lgaT bhaiabia aminTul d kul dmu saina minh hua `lh ligTit
kušTa  aminTul d kaluza d hiia ašnia ašnia lkaluza d hiia uma d rbia  amrilh šibqa
lSauta d `utria ahh uazal Sauta d šibiahia rhim šibqa lSauta d haua zauh uazal
npal  bnura d iaqda hizia lduga d nura d kul d hazilh maiit ukul d mitkarakbh
mitiqlia kul d šahla uluata šakib napil bsaupa d alma bsaupa d alma napil uainh nhura
lahazia  badmu pagria `damit u`zlit slaqilh lkništun kulhun mihzia d hiziun  `stahap
`l  anpaiun npal `stahap npal `l anpaiun uqaimia ldilia midnia midnia  umbarkilia
uamria  anat  huia rišan uriša d kulh alman anat huilan riša uanin  nihuia  mn
abatrak  ruha brabuta anat b`nšia autba anat atba b`nšia uanat huilan riša bhazin
alma kd haizin  amarlia  šibiahia masTianh d hazin  alma kd haizin  amarlia
šibiahia  ana  asbrit  ugihkit  `l  kulhun malalit d `marlun  lšuba d agzar  `l
napšaihun  `u  baiitun d `huia rišaikun  uruha  baiitun d `iautba  b`nšia  qum
lpuraikun  buzuia  uqum  ušubqu   lkništaikun  uamurulia  `l  razaikun



ugalilulia  `l  malalkun kulhun kd iatibna binataikun  ligTit  nsabtinun  lrazaihun
`tbairibh balbušai  `tbairibh blbušai  dakia d npiš  usaka  litlh galiltinun
lrazaihun  ukadibth lmimrun lmimrun kadibth ukaribtinin  l`umamatun d `mubun
bTur  karimla  ruha  rmaita mn kursia uzamta zmara d gumla šdit  bqulpai  mhata
upligila  briša plugta rkašta bgduliata uasarta blbab šumia šamiš  brazia  lgaTth
ušauith kd `nta šauith liurba aminTul d luat ruha šakib sin bšauTa mhaith uašlit
nsabth lilbušia lilbušia nsabth minh ušbaqth balbuša baTla šbaqth blbuš  `šata
`kilta d `lh rugza hua `lh hua rugza u`tib bgirba `l dukth pisnh d `nbu  tibrit
utibrit  b`dh harzinh galiltinin lšiTuath hauith grarth balma `umilh ldumaia
d lamitahzia  dmuth balma laTth lkukba biša shapth urmaith mn  kursia  tbarth
lhumarta d halSh ušauith d šiTuath balma tbarth umšaith uautibth bkisia
`umitilh lkukba  biša d lanihuilh zida balma lbil bšauTh mhaith utagh mn  riših
šiqlit  taga  šiqlit  mn  riših ušauilh muma  bqumth lnirig  bguzra  mhaith
upasiqtinun l`brh pasiqminun u`habtinun lkumrh lkumrh `habtinun ulsagadh d nisihdun
bSauia  balma  balma d nisihdun unihaun šiTuatun balma abadibun  bšibiahia d `l
šurbta d hiia  mitrauribia  abadibun bšibiahia d rmibun  bizta  bizta  rmibun
uhauit  šiTuatun  balma ma d abadibun bšibiahia hinun  nibdun  bkumraihun
usagadun d lanihun balma kd atit luat adam uamrilh hauitak bradupak bradupak
hauitak  bšurba  biša d mitgaTlia kulhun kumrun  usagadun  hinun  babdia
nihulak  hinun  nihun  babdia  uništmulak mn riš briš  maTuta  lanihuia  lšibiahia
kulhun ulalgubria d sagdilhun aminTul d kul d abad `bidatun lamikšar  latar
nhur  ana d `zlit lbithiia `šauit u`taqnh lalma mn riš `iasqh lširšaiun  u`tirSh
lšurba d hiia mn riš briš kd šuba palig maluašia `tiqnislh muta lalma  `tiqnislh
lnišmata d gubria  kšiTia umhaimnia u`nšia šalmaniata salqia hazilh latar  nhur
nišmata d šibiahia  bmaTaratun  mitisra mitisra  bmaTaratun  alma d ruhaiun
šalma alma d šalma ruhaiun umaitia udaikia kd d lahun babia d qrat ruha kulhun
bhirba  mitnisbia babia d qrat ruha kulhun bhirba mitniasbia babia d qrat  ruha  kul
iuma iatbia bSauma ukul iuma bmalia iatbia kul iuma iatbia bmalia alma d ruhaiun
šalma kd šalimlun kilaiun mazbrilun anpaiun latar hšuk babia d qra mšiha  kulhun
lhdadia  mkadbia  lhdadia ubhad mamla laqaimia laqaimia bhad mamla aminTul d mn
qrita d šiqra hun hu apiklun lmalalia lmindam d qadmaia abad apiklun  lmalalia
ušiTia  ramibh balma šiTia d šaTia mšiha kulh misap saiip liuma d sup baba d qra
šamiš d adunai qarilh kulhun almia baba d qra adunai ama d bit `sraiil  kulh minh
npaq  mn ama d bit `sraiil d `dh lhdadia mhun `da mhun bihdadia Sbu d lahaiib abdia
Sbu abdia d lahaiib umisap saipia liuma d sup mn ama d iahuTaiia kulhun  babia
minaihun  npaq  npaq  ama d iazuqaiia šiTia d nura mauqria šiTia d mauqria  nura d mn
dmuta d lbušia d mšiha hun saipia iazuqaiia usaipia bqalaihun  šamia  baba d qra
agz`il d sin qarilh kulhun almia sin kulhun almia qarilh aminTul saina dmuth bkul
atar  baba d qra sin d kul kibia unTiTia minh hun d `l haršia upudria  iatbia  hinun
apkia lilbia hinun makšlia kšilia balma kul d šama šutaihun napil bsauph d alma baba
d qra  kiuan  liumia ušaiia dahlia liumia dahlia ušaiia ukul iuma  bSaumh iatbia
kul  ium  iatbia bSaumh umanbia nbihia d kadba hun Saiamia uSaiamata d `l  šiqra
iatbia  hinun  iatbia  `l  šiqra umanbia hukumta  mn  `uSraihun  hinun  ptulia
uqadišia  kulhun  misap saipia liuma d sup kul man d šama  šutaihun  lahazilh
latar  nhur baba d qra ang`il d bil qarilh kulhun almia baba d qra bil  kulhun
singiania  uaradaiia  minh hun  minh hun singiania uaradaiia d `l  rugza  btibil
mšalTia  kul  ium  kul  iuma `l kursia d mirda  iatbia  pakria  kadšia  unangria
uminihria  umšailia d abidla lrahmutun ulamasiqla lriš briš mahila  bšauTia
gilda  bšauTia d nura mitnangria d rakšia uzaimia utalin lahazilh latar  nhur
d šaTia  bšiTuatun napil umiqma litlh napil ulitlh miqma misap saiip liuma d sup
baba d qra nirig kulh bkadba `tiqria kulh `tiqria bkadba usahria  bSauia  balma
bSauia  balma  usahria  umhauin  šiTuatun balma humria d napqa  minh d `l  rugza
btibil  mšalTia hinun gaTlia giTla hinun ašdia zma hu d qrinun  azil  brišia



d tigra  briša d tigra  azil lmišad zma balma iuma d gaTla gaTil  hadia  bgaTla  mn
Tabuta  iuma d gaTla gaTil mamlil ugahik mn `uSrh iuma d gaTla  lagaTil  bmraria
Sb`ia  qumth baba d qra nirig misap saiip liuma d sup aprištinkun `l šibiahia  u`l
babia d qrun  balma aprištinkun `l `bidatun kulhin bhusrana  `tiqria  `tiqria
bhusrana  sina  qina uplugia aprištinkun `l razia d šuba uaprištinkun  `l
trisar  kukbia d hazin palagta paligiun kd paligiun hinun  palig  lnapšaihun kd
mnata l`mbra plaglh šauilh šnia bminiana plaglh mnata trisar alpia šnia ltaura
plaglh šnia bminiana hadisar alpia šnia kd mnata lSilmia plaglh šnia  bminiana
asra  alpia  šnia kd mnata lSarTana plaglh šn` bminiana tša alpia šnia kd mnata
laria  plaglh šn` bminiana tmania alpia šnia kd mnata  lšumbilta  plaglh šnia
bminiana  šuba  alpia  šnia kd mnata lqaina plaglh šnia bminiana šita alpia  šnia kd
mnata  larqba plaglh šnia bminiana hamša alpia šnia kd mnata lhiTia  plaglh šnia
bminiana arba alpia šnia kd mnata lgadia plaglh šnia bminina tlata alpia šnia
kd mnata  ldaula plaglh šnia bminiana trin alpia šnia kd mnata  lnuna  plaglh
šnia  bminiana  hda alpia d šnia kd palig šnaiun ušaun dmutun  balmia  uamria
d napšia  naškunh lalma kul hda hda niqria trisar qalia d trisar  dmu  minaihun
nipqun  qala d qra `mbra d hauia minh hiuaniata kulhin hauia kulhin  hiuaniata
d qalaiun  bqala biša hua hua bqala biša d amar mnata tihuilia balma qala d qra
taura  kul dmu hiua biša minh hua hauin minh hiua biša d mn pumaihun gasin  gumia
gumia d gasin  mn  pumaihun d mn pumaihun  pašria  aminTul d himta d napšaihun
mapqia  mn  guarun halin trin kukbia qariatun kd hdadia hauin qrita d qrun  Silmia
d kulhun d laTabia minaihun npaq hun minaihun laTabia d kulhun prikia lagTia  hinun
lagTia  prikia  hinun gadia lagTia qala d qra SarTana d kul hiua kaka minh hua  minh
hua  hiua kaka d `tiqria lbiš lalma qala d qra aria d kul hiua bala minh hua  minh
hua hiua bala d `l nišmata mištla mištla `l nišmata unišaun hauqa balma qala
d qrat šumbilta d kul piria minaihun hun minaihun piria `mbia u`lania d mrauzibh
balma  qala d qra  qaina  kulhun  piria mia mina hun  hun  piria  bišia d bun
mitqabria  almia qala d qrat arqba kul rihšia bišia mina hun mina  hun  rihšia
bišia d brugzaihun  nišmata gaTlia qala d qra hiTia kulh rugza minh hua  hua
minh rugza rba biša d bh mistapibh kulhun almia qala d qra gadia d kul hiua bira  minh
hua  minh hua hiua bira d ganph hasir ubSir mn Sipra qala d qra daula huat  minh
apakta  apakta huat minh hua minh hasir ubSir qala d qra nuna d kulhun  nunia
minh hun hun nunia udilpunia hua minh kul d biš halin kulhun hun mn kukbia trisar
d amria  lšurbta d hiia  nasqa  qam  kukbia  šuba  upalgunun  bmnauata  mnauata
palgunun  umarkabata  šaun  blbab šumia ma d abad kulhun d amria  nasqa  lšurbta
d hiia lšurbta d hiia nasqa d kul ium qaimia ltigra laiadia šibiahia bnh d daura
baTla d hinun  plugta palig uana paligta lšurbatun paligta d minaihun  hauia
lmardita  uminaihun  hauin  lnkista uminaihun  nihun  lrukba  uminaihun  lmikal
kulhun  qalia d qrun aminTul ladam `tiqrun aminTul d kulhun ruhaiun mn niqia hun
halin d qrun qalia hinun mardita nirdun hinun ništmulh ladam  uništmulh
lkula šurbth kd haizin abadilun lšibiahia tum lahualun mamla kd hauith ladam hda
u`tbasam mn riš briš ana u`tria ahai qamit uaprišth ladim ukulh šurbth amarilun
`bid  `ubadia  Tabia uzauid zuadia lnapšaikun qrun qala d hiia d šumaikun  nitriS
bit  rurbia `štaiun bmalalia dakiia d bšlum dakiia titqaimun `štaiun  bTabuta  uap
bišuta  latimrun  sgud ušaba lrbia ulnhura rba d asgia lka sgud  ušaba  l`utria
d nihuilkun  bahid  `da  ahid `da usimaka mn atra d hšuk latar  nhur umšabin  hiia
umqaiam  manda d hiia brik šumaikun šilmai unidbai uhibil ušitil uanuš uhiia  zakin
`l     kulhun     `ubadia      uzakalh iauar     ziua     uadiaurh
sa    hazin    sidra d šuta    haita    qadmaita    h`
sa
bšumaihun d hiia rbia laupa uruaha d hiia ušabiq haTaiia nihuilia ldilia

